
5.2 Ringkasan Eksekutif Dapatan (Abstrak) 

Jawatan imam merupakan jawatan yang dilantik oleh pihak berkuasa agama bagi 

menjalankan tugas-tugas tertentu di dalam kariah yang didiaminya. Pelaksanaan tugas 

imam bukan hanya terikat di masjid atau surau sahaja, malah imam juga turut bertugas di 

luar masjid atas keperluan dan jemputan ahli-ahli kariah. Kebiasaannya tugasan imam 

adalah untuk mengetuai solat Jemaah, menyampaikan khutbah dan mengadakan aktiviti-

aktiviti mingguan seperti bacaan surah Yaasin, majlis tahlil, doa dan mengadakan kuliah 

agama. Tidak dinafikan bahawa tugasan yang dilaksanakan ini samada di dalam atau diluar 

masjid akan melibatkan penggunaan bahasa Arab. Hasil pemerhatian umum dan khusus 

yang pernah dibuat oleh pengkaji mendapati berlaku kesilapan dalam mengendalikan 

bahasa Arab oleh para imam terutamanya dari aspek nahu dan sorof. Sehubungan itu, satu 

pendekatan yang sesuai perlu diperkenalkan untuk membimbing golongan ini supaya dapat 

menguasai bahasa Arab agar penampilan mereka lebih mendapat kepercayaan dan 

memudahkan mereka dalam kerja-kerja dakwah. Sesungguhnya kejayaan dalam proses 

memantapkan diri dengan bahasa Arab bergantung kepada dua faktor utama, iaitu 

kewujudan modul latihan yang sesuai serta diserasi dengan kaedah dan pendekatan latihan 

yang efektif. Justeru itu, kajian ini pada akhirnya akan memberi cadangan-cadangan ke arah 

merealisasikan kejayaan tersebut. 

5.3 Pendahuluan 

Bahasa Arab adalah bahasa al-Quran dan al-Hadith. lanya merupakan dua pegangan dan 

rujukan utama umat Islam. Setiap individu muslim terutama individu yang bertanggungjawab 

mengendalikan urusan agama mesti menguasai atau sekurang-kurangnya mendalami serba 

sedikit bidang-bidang keilmuan yang terdapat di dalam bahasa tersebut seperti berikut: 

i. Fonetik dan fonologi: llmu suara dan makhraj suara (Daerah artikulasi 

bunyi) 

ii. Morfologi dan Sintaksis : Nahu dan Sorof termasuk pembinaan kata 

